
К ОПУБЛИКОВАНИЮ

КОМИ РЕСПУБЛИКАСА ЮРАЛЫСЬЛӦН

ИНДӦД

2020 воын «Коми Республикаса канму гражданскӧй служащӧйяслы 

шойччанінӧдз да бӧр туйсӧ мынтӧм вылӧ рӧскод компенсируйтан пӧрадок 

да условиеяс йылысь» Коми Республикаса Юралысьлӧн 

2005 во лӧддза-номъя тӧлысь 10 лунся 77 №-а Индӧдӧн 

вӧдитчан аслыспӧлӧслунъяс йылысь

«2020 воын удж йитӧдъяссӧ да накӧд веськыда йитчӧм йитӧдъяссӧ инӧд боксянь

ладмӧдан аслыспӧлӧслунъяс йылысь» Россия Федерацияса Веськӧдлан котырлӧн 2020 во

лӧддза-номъя тӧлысь 19 лунся 887 №-а шуӧм, «Содтӧд дасьлун режим пыртӧм йылысь»

Коми Республикаса Юралысьлӧн 2020 во рака тӧлысь 15 лунся 16 №-а Индӧд серти сы

могысь,  медым  збыльмӧдны  «Коми  Республикаса  канму  гражданскӧй  службалӧн

ӧткымын юалӧм йылысь» 2005 во рака тӧлысь 5 лунся 10-РЗ №-а Коми Республикаса

Оланпас  да  «Коми Республикаса  канму гражданскӧй служащӧйяслы шойччанінӧдз  да

бӧр туйсӧ мынтӧм вылӧ рӧскод компенсируйтан пӧрадок да условиеяс йылысь»  Коми

Республикаса Юралысьлысь 2005 во лӧддза-номъя тӧлысь 10 лунся 77 №-а Индӧд, шуа:

1. Вынсьӧдны 2020 воын «Коми Республикаса канму гражданскӧй служащӧйяслы

шойччанінӧдз да бӧр туйсӧ мынтӧм вылӧ рӧскод компенсируйтан пӧрадок да условиеяс

йылысь» Коми Республикаса Юралысьлӧн 2005 во лӧддза-номъя тӧлысь 10 лунся 77 №-а

Индӧдӧн вӧдитчан аслыспӧлӧслунъяссӧ содтӧд серти.

2. Тайӧ Индӧдыс вынсялӧ сійӧс официальнӧя йӧзӧдӧмсянь дас лун кольӧм бӧрын.

Коми Республикаса Юралысьлысь

могъяс недыр кадколастӧ збыльмӧдысь                                                                       В. Уйба

Сыктывкар

2020 вося кӧч тӧлысь 14 лун

97 № 



ВЫНСЬӦДӦМА

 Коми Республикаса Юралысьлӧн

2020 во кӧч тӧлысь 14 лунся 97 №-а Индӧдӧн 

(содтӧд)

2020 воын «Коми Республикаса канму гражданскӧй служащӧйяслы шойччанінӧдз 

да бӧр туйсӧ мынтӧм вылӧ рӧскод компенсируйтан пӧрадок 

да условиеяс йылысь» Коми Республикаса Юралысьлӧн 

2005 во лӧддза-номъя тӧлысь 10 лунся 77 №-а Индӧдӧн вӧдитчан

АСЛЫСПӦЛӦСЛУНЪЯС

1. Сыкӧд йитӧдын, мый збыльмӧдӧны выль коронавирус инфекция паськалӧмысь

видзчысьӧм  могысь  дзескӧдан  мераяс  (водзӧ  –  дзескӧдан  мераяс),  тайӧ  документыс

урчитӧ  2020  воын  «Коми  Республикаса  канму  гражданскӧй  служащӧйяслы

шойччанінӧдз  да  бӧр  туйсӧ  мынтӧм  вылӧ  рӧскод  серти  компенсируйтан  пӧрадок  да

условиеяс йылысь»  Коми Республикаса Юралысьлӧн 2005 во  лӧддза-номъя тӧлысь 10

лунся 77 №-а Индӧдӧн вӧдитчан аслыспӧлӧслунъяссӧ.

2. Сьӧмсӧ, мый 2020 воын Коми Республикаса канму гражданскӧй служащӧйлы

(водзӧ – гражданскӧй служащӧй) Коми Республикаса канму гражданскӧй служащӧйяслы

шойччанінӧдз да бӧр туйсӧ мынтӧм вылӧ рӧскод компенсируйтан пӧрадок да условиеяс

йылысь  положениелӧн  11  пунктса  медводдза  абзац  серти,  мый  вынсьӧдӧма  Коми

Республикаса  Юралысьлӧн 2005  во  лӧддза-номъя  тӧлысь  10  лунся  77  №-а  Индӧдӧн,

мынтӧма  шойччанінӧдз  да  бӧр туйсӧ мынтӧм вылӧ рӧскод  компенсируйтӧмӧн (водзӧ

лӧсялӧмӧн – рӧскод компенсируйтӧм, туй), сэк, кор сійӧ дзескӧдан мераяскӧд йитӧдын

некытчӧ эз ветлы, оз бергӧдны сы вӧсна, мый транспорт организацияыс нюжӧдӧма 2020

–  2021  вояс  вылӧ  туйысь  водзджык мынтӧм  донсӧ  арталӧмӧн  пассажиръясӧс  да  туй

кӧлуй нуӧм-вайӧм серти кӧсйысьӧмъяс збыльмӧдан кадколастсӧ (либӧ кольӧма ветлан

документъяссӧ вынаӧн 2020 – 2021 вояс вылӧ) либӧ сы вӧсна, мый сійӧ эз бергӧд ветлан

документъясысь сьӧмсӧ.

3.  Гражданскӧй  служащӧй,  коді  мынтысьӧма  ветлан  документъясысь,  но  абу

вӧдитчӧма наӧн дзескӧдан мераяскӧд йитӧдын, ӧтпускысь петан кадпассянь 7 уджалан

лун чӧжӧн либӧ гражданскӧй служащӧй, кодлӧн ӧтпускыс, мыйкӧд йитӧдын сылы вӧлі

мынтӧма  сьӧмсӧ  рӧскод  компенсируйтӧмӧн,  помассьӧма  тайӧ  Аслыспӧлӧслунъяс

вынсьӧдан  кадпас  вылӧ,  -  тайӧ  Аслыспӧлӧслунъяс  вынсялан  лунсянь  7  уджалан  лун

чӧжӧн:



1) бергӧдӧ ветлан документъяс ньӧбӧм вылӧ босьтӧм сьӧмсӧ сэк, кор транспорт

организация бергӧдӧма найӧс сьӧмӧн (бергӧдӧм мындасӧ арталӧмӧн);

2) юӧртӧ медалысьӧс петкӧдлысьлы сы йылысь, мый туйысь водзджык мынтӧм

донсӧ  арталӧмӧн  транспорт  организация  нюжӧдӧма  2020  –  2021  вояс  вылӧ

пассажиръясӧс да туй кӧлуй нуӧм-вайӧм серти кӧсйысьӧмъяс збыльмӧдан кадколастсӧ

либӧ сы йылысь, мый кольӧма ветлан документъяссӧ вынаӧн 2020 – 2021 вояс вылӧ;

3) юӧртӧ медалысьӧс петкӧдлысьлы сы йылысь, мый транспорт организация оз

бергӧд  ветлан  документъясысь  сьӧмсӧ да  оз  нюжӧд нуӧм-вайӧм серти  кӧсйысьӧмъяс

збыльмӧдан кадколастсӧ, лӧсялана документъяс содтӧмӧн.

Медалысьӧс  петкӧдлысьлы  юӧртанногъяссӧ  урчитӧны  локальнӧй  нормативнӧй

актъясын.

4.  Гражданскӧй  служащӧй  кадколастӧ,  мый  оз  вевтырт  ӧтпускысь,  кор  вӧлі

ветлӧма, удж вылӧ петан лунсянь 3 уджалан лун, сетӧ вӧчӧм рӧскод йылысь авансӧвӧй

отчётсӧ  ветлан  документъяслысь  подлинникъяс  либӧ  бумага  вылын  налысь

экземпляръяс  (электроннӧя  оформитігӧн)  содтӧмӧн  сэк,  кор  гражданскӧй  служащӧй

вӧдитчӧма наӧн шойччанінӧдз да (либӧ) бӧр туй вылӧ.

5. Гражданскӧй служащӧй, коді вӧдитчӧма ветлан документъясӧн, кутшӧмъясӧс

транспорт организация кольӧма вынаӧн 2021 во вылӧ, да кодлӧн 2021 воын «Ылі Войвыв

районъясын  да  накӧд  ӧткодялӧм  местаясын  олысь  йӧзлы,  кодъяс  лоӧны  Коми

Республикаса  канму  органъясын,  Коми  Республикаын  канму  учреждениеясса

уджалысьясӧн, гарантияяс да компенсацияяс йылысь» Коми Республикаса Оланпас да

«Коми  Республикаса  канму  гражданскӧй  службалӧн  ӧткымын  юалӧм  йылысь»  Коми

Республикаса Оланпас серти эм туйсӧ мынтӧм вылӧ рӧскод компенсируйтӧм вылӧ инӧд,

аслас бӧрйӧм серти збыльмӧдӧ 2021 воын туйсӧ мынтӧм вылӧ рӧскод компенсируйтӧм

вылӧ индӧм инӧдсӧ тайӧ пунктын индӧм оланпасъясысь ӧти серти.

6.  Тайӧ  Аслыспӧлӧслунъясӧн  урчиттӧм  мукӧд  случайын  рӧскод  серти

компенсация сетан юалӧмъяс серти вӧдитчӧны «Коми Республикаса канму гражданскӧй

служащӧйяслы  шойччанінӧдз  да  бӧр  туйсӧ  мынтӧм  вылӧ  рӧскод  компенсируйтан

пӧрадок да условиеяс йылысь»  Коми Республикаса Юралысьлӧн 2005 во  лӧддза-номъя

тӧлысь 10 лунся 77 №-а Индӧдлӧн положениеясӧн.

